
Вәлиева Гөлсимә Камил кызы 1955 елның 1 нче июнендә Алексеевск  районы 
Урманасты Шынталы авылында туа.1962 елда беренче класска укырга керә. 1970 елда 
сигезьеллык мәктәпне уңышлы тәмамлап, Арча педагогия училищесына укырга керә. Студент 
тормышында ук ул үзен актив оештыручы буларак таныта. Җәйге каникул вакытында пионер 
лагерында вожатый булып эшли. Һәр көнне эшенә яратып әзерләнеп килгән вожатыйны 
балалар бик тиз үз итәләр. 

Вәлиева (Галиева) Гөлсимә апа сөйләгәннәрдән. 
... Өченче класста укыганда мин пионер булдым. 1964нче елның 22нче апреле. Советлар 

Союзы пионерының тантаналы вәгъдәсен мин дә бирдем.Советлар Союзы пионерларының 
Законнарын мин дә өйрәндем һәм үтәдем. 

33 еллык эш стажымның баштагы 6 елында мин өлкән пионервожатый булып эшләдем. 
Бу эш елларымны бик сагынып искә алам. Ул вакытларда мин 20 яшьлек кыз бала идем. 
Үзебезнең мәктәпнең пионерлары белән бик күңелле, файдалы эшләр башкардык. 

Мәктәптә Тимур командасы оешты. Авылыбызның әби – бабайларына бик теләп ярдәм 
итә идек. Һәр бәйрәм саен актив укучыларымны туплап, әдәби –музыкаль монтажлар, 
концертлар куйдык. Ул чорның пионерлары озын тәнәфесләрдә оештырган җырлы – биюле 
уеннарны әле дә сагынып искә алалар. Бик яратып чын күңелемнән отряд советы һәм дружина 
советы председательләре, отряд вожатыйлары, йолдызчык вожатыйлары белән укулар үткәрә 
идем.  

Сагынам мин ул көннәрне һәм ул чорның самими, һәр яңалыкны өйрәнергә, эшләргә, 
һәрвакыт ярдәм итәргә торган пионерларын. Болар турында сөйләгәндә яшьлегемә кире кайтам. 
Аларның җырлары колакта әлә дә яңгырап тора. Пионерлар җырлаган җырларны сез дә 
тыңлагыз әле. 
 
Радостным шагом, с песней веселой. 
Мы выступаем за комсомолом. 
Близится эра светлых годов. 
Клич пионера “Всегда будь готов!”. 
 
Юной и смелой, дружной гурьбою. 
Будем готовы к труду и бою. 
Будем примером борьбы и трудов. 
Клич пионера“Всегда будь готов!”. 
 



Грянем мы дружно песнь удалую. 
За пионеров семью трудовую. 
Будем примером борьбы и трудов. 
Клич пионера “Всегда будь готов!”. 
 
Пионервожатый булып эшләгән Вәлиева Гөлсимә апаның шәхси архивыннан истәлекләр 

 

 
 

1977 ел. Урманасты Шынталы сигезьеллык мәктәбенең өлкән пионервожатые. 
“Бу матур кыз да – мин. Хәзер дәрәҗәсе төшсә дә, безнең өчен. Пионер галстугы бик мөһим 
атрибут иде. Күрәсезме, бу фотода минем бар кыяфәтем  - коммунизм.” 

 
1973 ел. Казанның “Молодая гвардия” лагерында пионервожатый булып эшләгән еллар.Сулдан 

өченче – Вәлиева Гөлсимә 
 



 

 
1973 ел. Казанның “Молодая гвардия” лагерында пионервожатый булып эшләгән еллар. 

 

 
 

1986 ел. 3 нче сыйныф укучыларын пионерга кабул итү сборы. 
 
 



 
1977 ел. 22 апрель. 3 нче сыйныф укучылары пионер булдылар. 

 
Шатлыгыбызны күрсеннәр диеп, 
Бөтен урамны шаулатып йөрдек. 
Иң истәлеке көнебез бүген- 
Без пионерга кабул ителдек. 
Инде без зурлар, без- пионерлар! 
 
- Пионер галстугы, ул бизәнү әйбере дә, өс киеме дә түгел. Ул пионер оешмасында 
торганлыкны аңлата. 

 Кызыл галстукның беренче пионер отрядларына кадәр үк килеп чыгуын беләсез микән, - 
дип башлады сүзен мәктәптә пионервожатый булып эшләүче Гөлсимә апа.  –Бу болай була: 
1919нчы елда беренче май демонстрациясенә олылар белән балалар да чыга. Эшчеләр кулында 
кызыл флаглар. Ә балаларның муенына,  аларның да яңа дөнья төзергә теләүләрен барысы да 
күрсен дип, кызыл косынка бәйлиләр.  

Бүгеннән сез Советлар иленең Дәүләт флагына әверелгән бер кисәген муеныгызда 
йөртәчәксез. Пионер галстугының өч почмагы – Коммунист, комсомол һәм пионерның 
какшамас дуслыгы билгесе. Һәрвакыт һәм һәркайда – көндәлек тормышта да, бәйрәмдә дә, 
мәктәптә, өйдә, урамда да – пионер галстугының кадерен белегез. Муеныңа галстук тактыңмы – 
аны сакла. Ул кызыл байрак белән бер төстә. 
 



 
 
 Галстугым шуңа ал минем 
Яшь коммунист монда күмелгән, 
Ирек өчен каны түгелгән. 
Кара көчләр барыбер җиңелгән, 
Авылыбызга байрак эленгән – 
Галстугым шуңа ал минем. 
Фашист явы килгән ерактан, 
Егетләрен авылым озаткан. 
Көч алганнар алар байрактан 
Кан төсендә азат таң аткан. 
Галстугым шуңа ал минем. 
Мәктәп түбәсендә ал комач 
Җилфер-җилфер килә таң тугач, 
Галстукка минем тап кунмас. 
Байрак төсе булып балкыгач – 
Галстугым шуңа ал минем. 

 
Әлеге шигырь юлларын ничәмә-ничә буын пионерлары өйрәнеп үсте.  

 
 




